
Sundag 21. august gjekk kyrkjelydsturen i Evanger 
og Bolstad sokn til Aldalen på Bolstadøyri. Ja, der 
ingen skulle tru...veit du. 14 stk møtte opp på Meland 
i Øvstedalen i lett regn. Nokre gjekk, mens andre fekk 
skyss. Per Bjørvik og June tok vel imot oss med heist 
flagg og me fekk koma inn i den varme og koselege 
stova deira. Der fortalde Per om Aldalen og prest 
Frode Kvamsøe heldt andakt. Han snakka om å vera 
fri og om friheit. Kva er det? Eit tema som passa godt 

i Aldalen. June og Per serverte “ein smak av Aldalen” 
som var heimelaga nysteikte hjortekarbonader.  
Kjempegode! Etterpå tok me fram medbrakt niste og 
kaffi og kosa oss. 

Til slutt gjekk me bort til fabrikken og fekk omvising 
der. Der vart det litt handel for somme av oss. Me 
takkar June og Per for gjestfriheita som bidrog sterkt 
til at dette vart ein triveleg kyrkjelydstur.

Kyrkjelydstur 
til Aldalen

På en av sommerens sjeldne solskinnsdager, 28. 
august avholdt Oppheim og Vinje kyrkjelyd sin 
tradisjonelle stølsmesse. Ferden gikk som alltid til 
vakre Tjødnarhovden hos familien Sundsvoll.

Dette var den femtende gangen på rad stølsmessen 
ble holdt i Oppheimsdalen men tradisjonen med 
stølsmessen er mye eldre. Bord, stoler, telt og ikke 
minst den gode tradisjonelle dravlen hadde familien 
Sundsvoll også i år organisert.

Oppmøtet var godt i det vakre sensommerværet og 
mennesker i alle aldre benket seg foran Cato Torsvik 
sin foreløpige siste messe før han dro nordover for 
et vikariat i gamle Finnmark fylke. Men før han dro 
presenterte han sin avløser Arnulf Sandvik som 
benyttet anledningen til å fortelle litt om seg selv. Cato 
presenterte for kyrkjelyden også årets konfirmantkull 

og hver av de kommende konfirmantene fikk fra 
kyrkjelyden et lite trekors. Preiken stod Cato Torsvik 
for . Margunn Blikkberg Nordgård, Åshild Giljarhus og 
Ellen Marie Selland Geithung stod for det musikalske.

Etter preken fikk alle som ville ha hjemmelaget 
rømmegrøt, Stranda-dravle og grillmat som 
soknerådet hadde laget til. Det var også som i fjor 
hesteskokaste-konkurranse før vi alle fikk kaffi, saft 
og hjemmebakst.

Stølsmessen er en hyggelig og fin tradisjon som 
familien Sundsvoll bidrar til. Oppheim og Vinje 
sokneråd vil rette en stor takk for at vi får komme til 
fjells å avholde gudstjeneste i så vakre omgivelser. 
Soknerådet vil også rette en takk til alle som har 
bidratt til dette arrangementet

Stølsmesse i Oppheimsdalen
Tekst og bilete: Jan-Ove Nordvik 

Tekst og bilete: Gunn Horvei 

50-års konfirmantar  
i Granvin

Sundag 18. september var 50-års konfirmantane i Granvin samla. 
Kulla var frå 1970, -71 og -72. Etter gudsteneste i Granvin kyrkje 
samla gjengen seg i Vonheim; ungdomshallen i Øvre Granvin. 
Her fekk dei servert mat frå Tre Kokker, og kaffi og kaker vart det 
også. Praten gjekk, og det vart mimra om gamle dagar. Det var 
einigheit om at det ikkje vert 50 år til neste gong dei samlast. 

Sidan 2016 har eg vore sokneprest i Ulvik og 
Granvin. Det har vore ei glede for meg å vere prest i 
kyrkjelydane og mellom folket i sokna.

Som mange av dykk veit har eg levd med kreft i 
mange år. Kreften vart diagnostisert i 2010 og sidan 
det har eg vore gjennom 4 store operasjonar. Diverre 
har ein ikkje kunne stansa sjukdomen. Dei siste 2 
åra har eg arbeidd i 50%. Dei siste månadane har 
diverre situasjonen min vorte merkbart verre. Det gjer 
at eg ikkje har makta å ta gudstenester, kyrkjelege 
handlingar og ha konfirmantar. Truleg må eg 
redusere arbeidsmengda ytterlegare.

Slik eg ser det er ein av dei viktigaste oppgåvene til 
ein prest å kunne vere til teneste for dei ho eller han 
er satt til å tene. Å vere nær/saman med kyrkjelyden. 
På grunn av helsa maktar eg ikkje det lenger, difor 
har eg bede om at biskopen løyser meg frå stillinga 
som sokneprest i Ulvik og Granvin.

Eg har gått attende til stilling som prostiprest. I denne 
stillinga vil eg vere meir til disposisjon for prosten, der 
han måtte ha trong for hjelp.

At underteikna er fristilt gjer at ein no kan lyse ut 
stillinga som sokneprest i Ulvik og Granvin på ny. 
Det kunne ein ikkje så lenge eg sat i stillinga/med 
stillingsheimelen. Inntil vidare vil Bengt Arvidsson 
ha mesteparten av tenestene i sokna og vere den 

presten de oftast møter.

Eg er beden om å 
fortsette som geistleg 
representant i Ulvik 
s o k n e r å d / f e l l e s r å d 
og i Granvin sokneråd 
(sitje i fellesråd/
sokneråd). Eg vil elles 
drive med planlegging 
og administrasjon for Ulvik / Granvin og vere til 
administrativ hjelp for prosten.

Skulle helsa verte betre, vil det, mest sannsynleg,  vere 
mogeleg for meg å tre inn att i aktiv presteteneste. 
Eg håpar det beste og tenkjer at eg midt oppe i alt er 
i Herrens hender og i mange si forbøn.

Eg vil takke dykk alle i Ulvik og Granvin, særskild 
sokneråda og tilsette, for den måte de har møtt meg 
på. Det har og vore mange fine møter og samtalar 
med folk i sokna, i glede og i sorg, i helg og kvardag. 
Takk for den støtta de har vist meg i omsut og forbøn 
med gode ord og måten de har teke imot meg på. 
TUSEN TAKK!

Gud signe dykk alle!

Magnar, prest

Ei helsing og takk til folket i 
Ulvik og Granvin.

Sundag 28. august var det 
innsettingsgudsteneste i Vangskyrkja 
for den nye soknepresten på Voss; 
Hans Christian Küspert. 

På biletet ser du Hans Christian saman 
med kona Kristine, borna Viktoria og 
Samuel, og prost Arild Hellesøy. 

Foto: Rønnaug Skjeldal

Sundag 6. november er det helgemesse/
allehelgensdag som vert markert i alle våre 
sokn. Der vert pårørande og familie invitert til ei 
minnegudsteneste med rom for sorg og sakn.

For mange er denne dagen ein minnedag, då 
tankane våre går til dei som ikkje lenger er mellom 
oss. Mange går til kyrkjegarden, på grava eller 
minnelunden denne dagen, for å minnast dei som 
er døde og tenna lys. Vi i kyrkja ser ikkje berre dei 
vakre lysa, vi ser òg at livet er skjørt og får ta del 
i håpet om det evige liv. Denne dagen vert liva 
våre sette i ein større samanheng.

På dei ulike minnegudstenestene vil me minnast 
og lesa opp namna på dei som er gravlagde i sitt 
sokn sidan sist helgemesse/allehelgensundag, i 
innråming av vakker musikk.

For nokon har det gått eitt år, for andre kortare 
tid, for dei fleste vil det opplevast som kort tid 
sidan dødsfallet og saknet er sårt. Vi ynskjer 
difor å invitera dykk til ei stille stund i kyrkja 
på helgemessesundag, der de er omgjevne av 
menneske og Gud i sorga.

Vi sender ut ein invitasjon via brev til dei som er 
pårørande og har mista ein av sine næraste det 
siste året, men her er alle velkomne år etter år.

Det vil ellers bli annonsert i avisa Hordaland, på 
nettsida vår og plakatar.  Har de spørsmål må de 
gjerne ta kontakt!

De er alle hjarteleg velkomne!

Diakon Sigrid Djukastein Mala.

Helgemesse/Allehelgensdag

Minnegudsteneste i Evanger kyrkje sundag 6. november kl. 11.00

Helgemesse i Raundalskyrkja sundag 6. november kl. 17.00

Helgemesse i Vinje kyrkje sundag 6. november kl. 19.30

Helgemesse i Granvin kyrkje sundag 6. november kl. 19.30

Helgemesse i Vangskyrkja sundag 6. november kl. 11.00

Minnegudsteneste for Voss i Vangskyrkja sundag 6. november kl. 17.00

Einsam

Det kan være einsomt å syrja,
Einsamt sjølv saman med andre.
 
Ingen kan tenke tankane mine.
Ingen kan gråte tårene mine.
 
Ingen kjenner saknet mitt.
Eg må også syrja åleine på min måte
For å finna veg gjennom sorgas landskap.
 
Dikt av Ragnhild Bakke Waale.

Åpenheitslova er ein milepæl i arbeidet for å 
halda selskap ansvarlege for arbeidstilhøve 
og større open framferd. Norge er først ut med 
å sikra forbrukarar, fagforeiningar, frivillige 
organisasjonar, journalistar og andre rett til 
informasjon, ved førespurnad. Felles innsats gir 
von om endring.

Du har no rett til å få generell informasjon og 
informasjon knytt til ei vare eller teneste du 
kanskje vurderer å kjøpa, eller akkurat har kjøpt. 
Begge byggjer på selskapa sine plikter, også kalt 
aktsemdsvurderingar: At dei skal vita kva som 
går føre seg i deira leverandørkjede, førebyggja 
menneskerettsbrot og sist, men ikkje minst, sikre 
at slike brot vert retta opp.

Informasjonen du kan be om er:
1.	 Generell informasjon om kva selskapet gjer 

for å sikra anstendige arbeidstilhøve, anten 
det er snakk om produksjon av varer (til 
dømes ein gensar, mobiltelefon, møblar) eller 
tenester (til dømes vaske- eller datatenester). 
Viss du spør etter generell informasjon vil du 
mest truleg verta vist til bedrifta si heimeside 
eller etikkrapport der dette står skildra. Ei 
slik utgreiing må selskapa leggja ut på si 
heimeside før 30. juni kvart år.

2.	 Du kan også spørja etter informasjon knytt 
til ei vare eller teneste som verksemda 
tilbyr. Det betyr at selskapa må fortelja om 
arbeidstilhøva ved dei produksjonsstadene 
varene kjem frå viss du spør om det.

Tips før du spør eit selskap om informasjon:
Tenk igjennom kva du vil spørja om og kva du vil 
bruka informasjonen til. Finn kontaktinformasjon 
til selskapet. Du må senda eit skriftleg spørsmål. 
Gjerne e-post, men Facebook, Instagram og 
andre kanalar går også bra. Del gjerne svaret 
du har fått på sosiale media.

Kva kan du spørja om?
Du kan stilla spørsmål om mange ulike 
sider ved selskapa sitt etikkarbeid, eller om 
produksjonstilhøva bak ei vare. Her har du nokre 
døme:
•	 I kva for deler av produksjonen vert arbeidet 

med å sikra menneskerettane prioritert?
•	 Tener arbeidarane som har sydd desse 

buksene ei løn dei kan leva av?
•	 Kva gjer de for å sikra retten til å organisera 

seg ved dykkar leverandørar i t.d. 
Bangladesh?

•	 Eg har sett på nyhenda at det er mykje 
barnearbeid i Pakistan. Kva gjer de for å 
motverke barnearbeid?

•	 Kvifor har ikkje de krav til levelønn i dykkar 
etiske retningslinjer?

•	 Kjøper de varer frå Myanmar? Det er et land 
som nå vert styrt av ein militærjunta som står 
bak grove menneskerettsbrot. Viss ja, kvifor 
held de fram å gjera det?

•	 Kjem noko av bomullen i sengetøyet de sel 
frå Xinjiang i Kina? Eg har lest at dette er 
eit område der det har blitt dokumentert 
tvangsarbeid og andre systematiske brot på 
uigurane sine grunnleggjande rettar. Og eg 
vil helst ikkje kjøpa varer som kjem frå dette 
området.

Du kan også spørja om tilhøve som endå ikkje 
vert dekka av åpenheitslova, til dømes om når eit 
selskap har tenkt å leggja ut si leverandørliste 
på nettsida, eller når selskapet har tenkt å 
leggja til rette for at du skal få vita ved kva for 
produksjonsstad ei vare er produsert. Kanskje 
vil ikkje selskapet gje deg det svaret du vona å 
få, men viss mange spør, kan det føra til at dei 
endrar praksis.

Hugs at du har rett til dekkande og skjøneleg 
svar, det vil seia eit svar på det du faktisk spør 
om. Viss du meiner at tilbakemeldinga frå 
selskapet ikkje er dekkande nok, så spør igjen! 

Åpenheitslova - del 2
Grøn kyrkjelyd

Tekst: Arne Mosefinn

www.vaattogvilt.no - Tlf 91374995

Telefon 56 51 11 94        www.vinsand.no



Evanger og Bolstad sokn: 
17.08	 Gunnvald Styve, f. 1952

Granvin sokn: 
02.09 	        Lars Seim, f. 1939

Oppheim sokn:
28.07	 Ragna Ettesvoll, f. 1929
13.09 	 Wojciech Henryk Stencel, f. 1969

Vinje sokn:
13.08	 Anita Irene Jordalen, f. 1962
15.09	 Gunnar Gjerald, f. 1942

Voss sokn:
03.08	 Gudrun Reime, f. 1926 
06.08	 Brynjulv Opheim, f. 1951 
10.08	 Jan-Olof Øberg, f. 1957 
11.08	 Ranveig Een, f. 1928
14.08	 Anders Fenne, f. 937
18.08	 Hans Tore Ringkjøb, f. 1935 
18.08	 Ingjerd Sønnesyn, f. 1925 
20.08	 Ingunn Sognefest, f. 1944
30.08	 Brita Holsen, f. 1927
01.09	 Erling Bertin Bjørke, f. 1933
01.09	 Knut Gjertsen, f. 1925 
03.09	 Ingebjørg Lirhus, f. 1941 
03.09	 Marta Gjersvik Danielsen, f. 1927
04.09	 Brita Velure, f. 1930 
04.09	 Solveig Styve, f. 1930
05.09	 Magne Arne Midtun, f. 938
06.09	 Halvard Asbjørn Klemet Halonen, f. 1940
11.09	 Marta Egdetveit, f. 1930

Kyrkjelege handlingar
DØYPTE

Granvin sokn:
28.08 		  Vera Teigen 
28.08 		  Saga Johanna Vik Kjerland 
04.09 		  Håkon Østerbø 
18.09 		  Trym Mandelid Holven 

Raundalen sokn:
11.09 		  Emil Bjørkum Slettemark

Vinje sokn:
11.09 		  Joar Devik 

Voss sokn: 
27.08 		  Magnus Midtbø Wahl 
27.08 		  Ole Selje Bakketun 
27.08 		  Dennis Selland Hommedal 
27.08 		  Amelia Heggenes Petterson 
27.08 		  Oddne Hjelle Nestås 
27.08 		  Magnus Hystad Ulrich 
27.08 		  Sivert Vågen Midthun 
04.09 		  Ingrid Mandt Nesheim 
04.09 		  Olav Hereid Klette 
11.09 		  Nora Bakken Skutle 
11.09 		  Kaia Finne Østrem 
17.09 		  Amanda Akselsen Ringheim.
18.09 		  Edvard Lauritzen 
18.09 		  Solveig Svindland Alver 
18.09 		  Våril Møen Opheim 
18.09 		  Hanna Bryn Flæte 
18.09 		  Oline Skutle 
18.09 		  Malene Tellevik Jordalen 
18.09 		  Knut Klausson Finne 

Voss sokn: 
27.08 		  Katrine Bekkenes Horvei og Ola Himle
27.08 		  Karin Vågen og Joakim Midthun 

27.08 		  Camilla Hjertholm og Michael Norman 		
		  Laurence Potter
03.09 		  Silje Almeland og Odd Endre Jordalen 		
		  Mørkve

DØDE

VIGDE

DÅP I DEN NORSKE KYRKJA

Slik føregår barnedåp hjå oss:
1. Foreldre/føresette melder barnet til dåp, helst 
via nettsida vår.
2. Presten tek kontakt for å avtale ein samtale, 
ofte nær dåpsdatoen.
3. Dåpssamtalen er eit uformelt møte der ein vert 
kjend med kva dåp er og kva kyrkja tilbyr vidare i 
livet.
4. Dåpen. I dåpen vert barnet Guds barn, medlem 
av Den norske kyrkja og tatt i mot av kyrkjelyden.
5. Dåpsattest er eit dokument foreldra får som 
viser at barnet er døypt.

Me ynskjer alle 
velkomne til dåp hjå 
oss, og me står gjerne 
til teneste. Ein kan 
t.d. låne dåpskjole 
hjå oss (sjå bilete). Ta 
kontakt på tlf  
56 52 38 80 eller sjå  
nettsida vår  
www.voss.kyrkja.no/
dåp



INFORMASJON
Kyrkjenytt for Vossabygdene

5701 VOSS

Gudstenesteliste

Aktivitetskalender
Ope kyrkje i Vangskyrkja  
kvar måndag 18-21. 
Tidebøn frå kl 18.  

18. oktober markerer me 25-årsjubileum 
for Voss Kyrkjeakademi i Vonheim. 

8. november vert det Seniortreff i Vonheim 
kl 12. Denne gongen er det ynskjekonsert 
med Odd Hagen. 

9. november kan du møte Kjersti Brakestad 
Boge hjå Voss Kyrkjeakademi i Vonheim. 

11. november vert det T10/T11 - Lys Vaken 
med lysmesse i Evanger kyrkje (Evanger og 
Bolstad sokn). 

14., 15. og 16. november vert det T5 - 
jolekrybbeverkstad i Vonheim (Voss og 
Raundalen sokn).

16. november vert det Misjon og Mosjon. 

18. november vert det T11 - Lys Vaken i 
Oppheim kyrkje (Vinje og Oppheim sokn). 

19. november vert det T3 - Undretur i 
Granvin kyrkje (Granvin sokn). 

29. november er det SuperTysdag i 
Vonheim. Sjå facebooksida for påmelding 
til middag. 

Kyrkja på Voss er på 
Facebook. Følg oss!! 

Skann meg! 
Bruk ein mobiltelefon 
og skann denne qr-
koden anten med ein 
qr-app eller via kamera 
(Apple-produkter). 

Bolstadøyri bedehus: 
23.10 kl 16.00 Hausttakkefest. Familiegudsteneste 

med kyrkjekaffi 
27.11 kl 11.00 Familiegudsteneste med T3, T4 og T5

Evanger kyrkje: 
06.11 kl 11.00 Minnegudsteneste 

Granvin kyrkje: 
23.10 kl 11.00 Familiegudsteneste med dåp
06.11 kl 19.30 Minnegudsteneste
20.11 kl 11.00 Familiegudsteneste med T4 - Utdeling 

av barnebibel til 4 åringane

Oppheim kyrkje: 
30.10 kl 11.00 Skriftemålsgudsteneste med nattverd
27.11 kl 19.30 Lysmesse med konfirmantane 

Raundalskyrkja: 
06.11 kl 17.00 Helgemesse 

Vangskyrkja: 
23.10 kl 11.00 Familiegudsteneste med dåp. 

Barnekoret MiniMidiSing deltek, og me 
delar ut 4-års bøker

30.10 kl 11.00 Folkemusikkmesse med nattverd
06.11 kl 11.00 Helgemesse (allehelgensdags-

gudsteneste) med nattverd
06.11 kl 17.00 Minnegudsteneste. Pårørande etter 

gravferd siste året er særleg invitert, 
men alle er velkommen

10.11 kl 19.30. Ung messe. Alle er velkommen til ei 
gudsteneste med eit litt anna liturgisk 
og musikalsk særpreg

13.11 kl 11.00 Gudsteneste med nattverd
20.11 kl 16.00 Fellesgudsteneste for forfølgde 

kristne. Vi feirar gudsteneste saman 
med dei andre kyrkjesamfunna på 
Voss. Etter gudstenesta vert det 
fakkeltog og kyrkjekaffi på torget

27.11 kl 11.00 Gudsteneste med dåp

Vinje kyrkje: 
06.11 kl 19.30 Helgemesse
13.11 kl 11.00 Familiegudsteneste. T5 - julekrubbe-

verkstad


